
Ceist i gcomhair freagra ó bhéal O-000050/2022
ar an gComhairle
Riail 136
Dragoş Pîslaru, Krzysztof Hetman, Estrella Durá Ferrandis, Lucia Ďuriš Nicholsonová, Sara 
Matthieu, Giuseppe Milazzo, Özlem Demirel
thar ceann an  Choiste um Fhostaíocht agus um Ghnóthaí Sóisialta

Ábhar: Ioncam íosta leordhóthanach lena n-áirithítear cuimsiú gníomhach

Is ceart an duine é maireachtáil le dínit. In 2021, bhí 95.4 milliún duine san Aontas, arbh ionann iad 
agus 21.7 % de dhaonra an Aontais1, i mbaol bochtaineachta agus eisiaimh shóisialta.

Mar gheall ar phaindéim COVID-19 agus ar an méadú atá ag teacht ar an gcostas maireachtála, tá 
baol ann go ngéarófar tuilleadh cruachás na daoine aonair agus na dteaghlach atá i staideanna 
socheacnamaíocha forbhásacha.

Feidhmíonn scéimeanna ioncaim íosta mar líontán sábhála sóisialta lena ráthaítear íoschaighdeán 
maireachtála agus an ceart chun dínite ag gach céim den saol. I gcás daoine a bhfuil acmhainní 
leordhóthanacha agus fostaíocht chuibhiúil chobhsaí in easnamh orthu, tá ról ríthábhachtach ag 
rochtain ar ioncam íosta leordhóthanach chun an bhochtaineacht, an t-eisiamh sóisialta agus 
neamhionannais a laghdú. Ba cheart scéimeanna den sórt sin a chomhcheangal le dreasachtaí agus 
bearta lena gcumasaítear gníomhachtú an mhargaidh saothair do dhaoine atá in ann a bheith ag 
obair.

Ba mhaith leis an gCoiste um Fhostaíocht agus um Ghnóthaí Sóisialta an méid seo a leanas a 
iarraidh ar an gComhairle:

1. Conas a spreagfaidh an Chomhairle na Ballstáit a scéimeanna ioncaim íosta a shocrú de réir a 
chéile go leibhéal na tairsí náisiúnta baoil bochtaineachta ar a laghad agus dreasachtaí á gcur ar 
fáil ag an am céanna chun daoine ar féidir leo oibriú a chomhtháthú nó a ath-chomhtháthú sa 
mhargadh saothair? Conas a áiritheoidh na Ballstáit nach gcuirfear iallach ar thairbhithe 
scéimeanna ioncaim íosta glacadh le hobair fhorbhásach? Conas atá sé i gceist ag an 
gComhairle cumhdach scéimeanna ioncaim íosta náisiúnta atá ann cheana a fheabhsú?

2. Conas a rachaidh na Ballstáit i ngleic le fadhb an neamhghlactha? Cad iad na sásraí a bhunóidh 
siad chun feasacht a ardú agus chun a áirithiú go mbainfidh na daoine atá incháilithe tacaíocht a 
fháil tairbhe aisti i ndáiríre?

3. Conas a áiritheoidh na Ballstáit nach gcuirfear scéimeanna ioncaim íosta in ionad bearta beartais 
shóisialta i réimsí eile amhail tithíocht, cúram sláinte, tacaíocht do dhaoine faoi mhíchumas nó 
comhtháthú sa mhargadh saothair?

4. Conas atá na Ballstáit ag comhoibriú leis na comhpháirtithe sóisialta, leis an tsochaí shibhialta 
agus le geallsealbhóirí ábhartha eile maidir le dearadh, cur chun feidhme agus faireachán 
scéimeanna ioncaim íosta, agus cad iad na nithe a mheasann siad gur féidir feabhas a chur 
orthu?

Curtha síos: 23.11.2022

Spriocdháta i gcomhair freagra: 24.2.2023

1 https://ec.europa.eu/eurostat/statistics-explained/index.php?title=Living_conditions_in_Europe_-
_poverty_and_social_exclusion#:~:text=In%202021%2C%2095.4%20million%20people,21.7%20%25%20of
%20the%20EU%20population.


